Къэралыгъо зэфэхьысыжь ушэтын (ГИА) - 2017

Вариант – 3

Ушэтыныр зэрэбгъэцэк1эщтым фэгъэхьыгъэ пэублэ гущы1.

Къэралыгъо ушэтыныр едзыгъуит1оу зэхэт, гъэцэк1эн 16 хахьэ.
Ушэтын 1офш1эным адыгабзэмк1э сыхьатищ къыреты (такъикъ 180).
Апэрэ едзыгъор зы гъэцэк1эн, ар узэдэ1угъэ текстыр къэптхыщт. 
Текстым щэ уедэ1у. А 1офш1эныр тхьэпэ къабзэм теотхэ.
Ят1онэрэ едзыгъом текстэу узаджэрэм 1оф дэпш1эщт. Ар гъэцэк1эн пш1ык1утф (15) мэхъу (2-16).
Апэрэ едзыгъор

	Текстым едэ1у ык1и апэрэ гъэцэк1эныр шъхьафэу бланкэу №2-м тетх.
Апэ номерыртхы, ет1анэ изложение тхы.




  1    Текстым едэ1у, изложениер къэтх. Къэптхыщтыр узэдэ1угъэ текстым гущы1эу хэтым и 70% (гущы1эу 140-м) къыщык1э хъущтэп.
Зыщымыгъэгъупш, текстым мэхьанэ шъхьа1эр къыхэгъэщзэ къэтх.
Изложениер къабзэу, къыбгуры1онэу (зэхэпш1ык1ынэу) къэтх.

Ят1онэрэ едзыгъор

	Ят1онэрэ едзыгъом текстэу узаджэрэм 1оф дэпш1эщт. Ар гъэцэк1эн пш1ык1утф (15) мэхъу (2-16). Текстым едж ык1и 1офш1энхэу 2-16-р  гъэцак1э. Я 2-рэ гъэцэк1эным щегъэжьагъэу я 16-рэм нэс я1эщт (атефэрэ) джэуапхэр [ахэр номерых (пчъагъэх) е гущы1эх (гущы1эзэгъусэх)]; ахэр джэуапым ич1ып1э итхэх.



Ш1ухьафтын.

(1) Ныбджэгъуныгъэр Iахь мыгощ. (2) Юсыфрэ Алыйрэ зэгъунэгъух, зэдэджэгух, зы класс зэдисых, ау ныбджэгъу зэфэхъугъэхэп. (3) Унэгъо зыхыблык1э нахь пэчыжьэу Мэщыкъо Къэплъан Юсыф нахь егъэныбджэгъу, адырэри къылъэк1о. (4) 1оф горэ Юсыф и1эмэ зэлъэ1урэр, къыздыригъа1эрэр Къэплъан ары нахь, Алый зыпарэк1и тефэрэп. (5) Зэ зызакъо пхъэ къыдызэпихынэу зелъэ1ум, ы1э мэузэу ы1уи, къыде1агъэп. (6) Ащ ыуж к1алэмэ ябэнэу ахэтэу зелъэгъум, къыгуры1уагъ ащ ущыгугъы зэрэмыхъущтыр.
(7) Алый ятэ сатыум пылъ, унагъомэ ци, ли, шъуи, к1энк1и ащэнэу я1эр зэк1э къащещэфышъ, къэралыгъом ретыжьы.(8) Иш1угъоу щыI, унэ зэтетышхуи аригъэш1ыгъ, машини и1. (9) Алыишъ, сомэ заулэ ик1эджыбэ имылъэу мафэ къыхэк1ырэп. (10) Тучаным ч1ахьэшъ, л1ы фэдэу 1эш1у-1уш1ухэри джэголъэ лъап1эхэри къыч1иххэу к1алэмэ зэп зэралъэгъурэр.
(11) Юсыф ятэ пхъэш1э 1аз, игъунэгъухэми и1ахьылхэми пхъэнт1эк1у шъхьэко дахэхэр афеш1ых, ячэухэр е къэлапчъэхэр къутагъэмэ афегъэцэк1эжьы. (12) Гъэмафи к1ымафи пхъэу агъэстыщтыр Юсыф ятэ игъусэу егъэхьазыры. (13) Юсыф ц1ык1у шъхьаем, пхъэ зэпыхык1э ятэ ригъэш1агъ. (14) Мэкъуоныгъом Юсыф ятэ губгъом зыдещэ, псы фаемэ, къыфехьы.
(15) Юсыф ши шыпхъуи и1эпышъ, яни 1эпы1эгъу фэхъу. (16) Пчэдыжьырэ ежь-ежьырэу ип1э зэ1уехыжьы, джэхашъохэр къепхъэнк1ых, чэтхэм 1ус ареты, чэмыри мэлхэри пчэдыжьрэ 1ахъом ретых, пчыхьэрэ къефыжьых, псы регъашъох.
(17) Зымафэ Мэщыкъо Къэплъан къызыхъугъэ мафэр хегъэунэфык1ыти, къыдеджэхэри игъунэгъу к1алэхэри ригъэблэгъагъэх. (18) Ащ фихьыщтыр ымыш1эу, Юсыф бэрэ егупшысагъ, ет1анэ зэри1ожьыгъ.
(19) – Тхылъым нахь ш1ухьафтын дэгъу щымы1эу а1о, тхылъ дэгъу горэ сыфытетхэнышъ, фэсхьын.
(20) Юсыф янэ елъэ1уи, сомэ къы1ихыгъ, тучаным к1уи Мэщбэш1э Исхьакъ итхылъэу «Шэк1уищ» зыфи1орэр урысыбзэк1э къыдэк1ыгъэу телъти, къыщэфыгъ. (21) Ар ядэжь къыхьи, янэ къыде1эзэ, дахэу ныбджэгъум фытетхагъ.
(22) Еджэгъу ужым тхылъыр ышти, Мэщыкъо Къэплъан дэжь Юсыф к1уагъэ. (23) Тхылъыр ныбджэгъум ритыгъ, фэгуш1уагъ. (24) Къэплъан ар гопэшхо зэрэщыхъугъэр! (25) Янэ-ятэмэ аригъэлъэгъугъ, ежьыми зэпыригъазэу бэрэ ы1ыгъыгъ. (26) Нэмык1 тхылъхэри, шъо зэфэшъхьаф зи1э къэлэмхэри, джэголъэ ц1ык1ухэри къыфахьыгъэхэу п1эк1орым илъыгъэх. (27) Ахэр къэзыхьыгъэ шъэожъыехэри пшъэшъэжъыехэри унэм исыгъэх. (28) Ахэмэ Алыи ахэтыгъ.
(29) Ш1ухьафтынмэ абгъук1э дышъэшъо сыхьат ц1ык1оу щылъыр Юсыф ынэмэ къапэш1офагъ.
(30) - Къэплъан, сыдэу мыр сыхьат даха, уята къыфэзыщэфыгъэр?- ынэхэр лыдхэу къэупч1агъ Юсыф.
(31) - Хьау,- ы1уагъ Къэплъан, пхъэтэпэмыхь ыш1ырэм фэдэу 1эут1э ыш1и,- Алый къысфихьыгъ.(32) Сыда сэ ащ есш1эщтыр? (33) П1э илъмэ, к1элэегъаджэмэ адэрэп.
(34) – Тыдэ къыщыпщэфыгъа?- Юсыф еупч1ыгъ Алый.
(35) - 1е-е, ащ фэдэ 1эджи тиунэ илъ, - ы1уагъ Алый, ш1омыбылым фэдэу, ау зыгорэ ыгу къызэреорэр къыхэщыгъ.
(36) Къык1элъык1орэ мафэм, ахъшам хъугъэу, Юсыф ятэрэ Алый ятэрэ 1офыш1э къик1ыжьзэ зэ1ууп1агъэхэу, язэдэгущы1э макъэ Юсыф зэхехы.
(37) - Уик1алэ сыда сик1алэ пхъэтэпэмыхь зык1иш1ырэр? - губжыгъэу къэупч1э Алый ятэ. (38) - Мэщыкъомэ як1алэу модэ щы1эр егъэныбджэгъу. (39) Ышъхьэ имыкъурэмэ сш1эрэп а нэшхо ц1ык1ум. (40) О уик1алэ тхылъ ц1ык1ур егъэп1эрап1э, сэ сие делэм сыхьатыр чапычэуи къыридзагъэп.
(Кощбэе Пщымаф)

Сыд фэдэ гущы1эухыгъэр ара упч1эу « Сыда Юсыф сыдрэ 1офш1эни фэ1азэ зык1эхъугъэр?» зыфи1орэм иджэуапыр? Иномер къэтх.
1) Юсыф ятэ пхъэш1э 1азэшъ ары.
2) Юсыф иц1ык1угъом къыщегъэжьагъэу яни яти аде1эзэ, 1офш1эным 
фэ1азэ хъугъэ.
3) Юсыф ши шыпхъуи и1эпышъ ары.
4) Юсыф ятэжъ унэгъо 1офш1энхэр диш1эзэ, сыд фэдэ 1офш1эни фэ1азэ 
хъугъэ.
   3
Я 24-рэ гущы1эухыгъэм гущы1эу буквэу хэтым нахьи нахь мэкъабэ
зыхэтыр къыхэтхык1.

   4
Гущы1эухыгъэу эпитетыр къызхафэрэр къыхэгъэщ. Иномер къэтх.

1) Юсыф янэ елъэ1уи, сомэ къы1ихыгъ, тучаным к1уи Мэщбэш1э Исхьакъ итхылъэу «Шэк1уищ» зыфи1орэр урысыбзэк1э къыдэк1ыгъэу телъти, къыщэфыгъ. 
2) Еджэгъу ужым тхылъыр ышти, Мэщыкъо Къэплъан дэжь Юсыф к1уагъэ.
3) Ахэр къэзыхьыгъэ шъэожъыехэмрэ пшъэшъэжъыехэмрэ Алыи ахэтыгъ.
4) Ш1ухьафтынмэ абгъук1э дышъэшъо сыхьат ц1ык1оу щылъыр Юсыф ынэмэ къапэш1офагъ.

   5
Я (2) гущы1эухыгъэм къыхэгъэщ глаголэу хъурэ-ш1эрэр зыдэгъэзэгъэ лъэныкъор къэзгъэлъагъорэр.

   6
Я (22, 23, 24, 25) - рэ гущы1эухыгъэхэм глаголым къытек1ыгъэу 
суффикск1э гъэпсыгъэ пкъыгъуац1эр къахэтхык1.

   7
Я (36) - рэ гущы1эухыгъэм щыщ  гущы1эу «зэ1ууп1агъэхэу» зыфи1орэм
синоним къыфэгъот.

   8
Я (22, 23, 24)-рэ гущы1эухыгъэхэм мыухыгъэ глаголэу къыхэфагъэр
къыхэгъэщ, къыхэтхыкI.

 9  
Я (11, 12, 13, 14, 15) - рэ гущы1эухыгъэхэм зы пкъыгъуац1эу нэшэнэ плъышъоц1э зыт1ущ къызк1элъык1орэр зыхэт гущы1эухыгъэм иномер къэтх.

 10
Я (3)-рэ гущы1эухыгъэм пчъэгъац1эу лъэпсищ зи1эр къыхэгъэщ.

 11
Я (19)-рэ гущы1эухыгъэм къыхэфэгъэ гущы1эзэгъусэу «ш1ухьафтын 
дэгъу» зыфи1орэм изэпхык1э зыфэдэр къэтх.

 12
Я (28)-рэ гущы1эухыгъэм играмматикэ лъапсэ къыхэтхык1.

 13
	Я (4, 5, 6, 7)-рэ гущы1эухыгъэхэм ахэт член зэлъэпкъэгъухэу зэпх лъэпсахэк1э (суффикск1э) зэпхыгъэхэр зыхэт гущы1эухыгъэм иномер къэтх. 

14
	Къэтыгъэ гущы1эухыгъэхэм ахэт зэпыутхэм номерхэр атетых. Фэгъэзагъэр къэзгъэлъэгъорэ зэпыутым иномер къэтх.

-Къэплъан,(1) сыдэу мыр сыхьат даха, (2)уята къыфэзыщэфыгъэр?- ынэхэр лыдхэу къэупч1агъ Юсыф.
- Хьау, (3)- ы1уагъ Къэплъан, (4) пхъэтэпэмыхь ыш1ырэм фэдэу 1эут1э ыш1и, (5)- Алый къысфихьыгъ. Сыда сэ ащ есш1эщтыр? П1э илъмэ,(6) к1элэегъаджэмэ адэрэп.
- 1е-е, (7) ащ фэдэ 1эджи тиунэ илъ,- ы1уагъ Алый, (8) ш1омыбылым фэдэу, (9) ау зыгорэ ыгу къызэреорэр къыхэщыгъ.

15
Я (2, 3, 4)-рэ гущы1эухыгъэхэм зэпх зыхэмыт гущы1эухыгъэ зэхэлъыр
къахэгъэщ. Иномер къэтх.
16
Я (40)-рэ гущы1эухыгъэм грамматикэ лъэпсэ пчъагъэу хэтыр къэтх.
Тэрэзэу къытхыгъэ джэуап пэпчъ ят1онэрэ гъэцэк1энымк1э к1элэеджак1ом зы балл къехьы. Мытэрэзэу къытхыгъэмэ е къымытхыгъэмэ зи къыхьырэп (0).

Джэуапхэр: 

  2  - 2

  3  - гопэшхо

  4   - 4

  5   - къылъэк1о

  6   - еджэгъу

  7   - зэ1ук1агъэхэу

  8   - ышти

  9   - 11

 10   - зыхыблык1э

 11  -  зэгъэк1ун

 12  -  Алыиахэтыгъ

 13  - 7

 14  - 1

 15  - 3

 16  - 2

